
Nafarroako Alderdi Sozialista talde parlamentarioari atxikitako foru parlamentari Guzmán Garmendia Pérez jaunak 9-16/PES-00157 galdera egin du, Nafarroako Unibertsitate Publikoan (NUP) Nazioarteko Harremanen gradu bat sortzeari buruz, zeina jasota baitago Nafarroako 2017-2020 aldirako Nazioarteko Planaren 4.6 estrategian. Garapen Ekonomikorako kontseilariak, honen bidez, honako hau informatzen dio:
NUPen Nazioarteko Harremanen gradua sortzeko neurria oinarritu zen Unibertsitatearen hasiera-analisi batean, eta abian jartzea aztertu den titulazioetako bakoitzaren arloarekin lotutako egile batzuek egindako lan batean.
Lehenengo analisia izan zen egungo arau-esparruaren eta Estatuko unibertsitate publiko eta pribatuetako goi mailako unibertsitate-irakaskuntza mota desberdinen eskaintzaren eta eskariaren bilakaeraren errepaso bat egitea, eta zehaztasun handiagoz, NUPen eskainitakoen errepasoa, bai eta haien irakaskuntzarako eta ikerketarako baliabideena ere.
Gero, analisiak eskaintzaren joakeran sakontzen du. Hartara, ikusten da Nafarroan, aztertutako hirurtekoaren (2013-2015) osotasunari erreparatuta, unibertsitatera sartzeko probak gainditzen dituzten ikasleen % 29 Nafarroaz kanpoko unibertsitateetara joaten direla.  Foru Komunitatean matrikulatzen direnetatik, % 35 Nafarroako Unibertsitate Publikoan matrikulatzen dira eta % 19, berriz, Nafarroako Unibertsitatean. Gainerako % 17ak ez du unibertsitate-ikasketetarako matrikularik egiten urte horretan.
NUPen matrikulatzen ez diren ikasleen jomugako unibertsitateei erreparatuta, ikusten da lau unibertsitatek guztizko leku-aldatzeen % 70,6 hartzen dutela:
– Nafarroako Unibertsitatea, % 38,9rekin. 
– Euskal Herriko Unibertsitatea, % 17,9rekin.
– Zaragozako Unibertsitatea, % 8,9rekin, eta 
– Errioxako Unibertsitatea, % 4,9rekin. 
UNEDek ikasleen % 6,2 erakartzen ditu; horrek esan nahi du urtean batez beste 53 leku-aldatze izan direla aztertutako hirurtekoan.
NUPen matrikulatzen ez direnek gehien eskatzen dituzten gradu-ikasketakhonako hauek dira: Enpresen Administrazioa eta Zuzendaritza, Psikologia, Medikuntza, Erizaintza, Zuzenbidea, Farmazia, Lehen Hezkuntzako Maisu-maistra, Kimika, Kazetaritza eta Biologia.
Lurraldearen ikuspuntutik, espedienteen leku-aldatzeen xehakatzeak, Nafarroako Foru Komunitateko eskualdeen araberakoak, aukera ematen du egiaztatzeko jokabidea desberdina dela ikasleen bizitokiaren arabera. Hartara, beste erkidego batzuetako campusetatik hurbil dauden Nafarroako eskualdeetako (Ipar-mendebaldea, Lizarrerria, Goi Erribera eta Tutera) ikasleen NUPeko matrikulazio-maila batez bestekoaren nabarmen azpitik dago.
Espainiako unibertsitate publikoetan eskaera handia duten eta NUPen eskaintzen ez diren beste titulazio batzuen eskaintza eta eskaria aztertuta, ikusten da nahiago izaten diren titulazioak Osasunaren Zientzien eta Zientzien (Albaitaritza, Odontologia, Bioteknologia eta Zientzia Biomedikoak) arloetakoak direla. Ingeniaritzen artean, Ingeniaritza Aeroespaziala eta Ingeniaritza Biomedikoa ageri dira. Kriminologia, Itzulpengintza eta Interpretazioa eta Nazioarteko Harremanakdira Giza eta Gizarte Zientzien arloan gehien eskatzen direnak. Titulazio horietatik hirutan (Zientzia Biomedikoak, Ingeniaritza Biomedikoa eta Nazioarteko Harremanak), ikasle-postuen eskaintza oso txikia da, segur aski Espainiako unibertsitateetan berriki ezarri baitira titulazio ofizial gisa.
“Nazioarteko Harremanak” titulazioari dagokionez, 2014-15 ikasturtean 2 unibertsitate publikotan baizik ez zen eskaintzen (Madrilgo Unibertsidad Complutensen eta Rey Juan Carlos Unibertsitatea). Hala eta guztiz ere, titulazio hori 10 unibertsitate pribatutan eskaintzen da; horien artean, Nafarroako Unibertsitatea dago, zeinak 2015-16 ikasturtean eskaini baitu lehen aldiz. Gradu hori gradu bikoitz gisa ere eskaintzen da, beste batzuekin gertatzen den bezala: Enpresen Administrazioa eta Zuzendaritza, Zuzenbidea edo Kazetaritza.
1. taulan ikusten den bezala, lau titulazio horietatik lau ez dira eskaintzen hurbilen dauden unibertsitate publikoetatik bakarrean ere. Zehazki, Zientzia Biomedikoak, Ingeniaritza Biomedikoa, Ingeniaritza Aeroespaziala eta Nazioartek Harremanak dira, baina Nafarroako Unibertsitateak horietatik bi eskaintzen ditu (Ingeniaritza Biomedikoa eta Nazioarteko Harremanak).
1. taula.
Ikasle-postuen eskaintza, gutxieneko nota eta tokia unibertsitate publiko presentzialen lehenespena, hurbileko unibertsitateak, eta NUPen eskaintzen ez direnak 2014-15 ikasturtea 
	Titulua
	Unibertsitate publiko presentzialak
	Hurbil dauden unibertsitate publiko presentzialak*

	
	Eskaintza
Ikasle-postuak
	Unibertsitate
berria
	Onarpenerako gutxieneko nota
	Lehentasuna
duen titulazioa
	Eskaintza
Ikasle-postuak
	Unibertsitate
berria
	Onarpenerako gutxieneko nota
	Lehentasuna
duen titulazioa

	Albaitaritza
	1072
	9
	10,635
	756%
	150
	1
	10,528
	571%

	Odontologia
	771
	12
	11,523
	601%
	71
	2
	11,249
	7,1532

	Bioteknologia
	1181
	19
	10,669
	313%
	106
	2
	11,871
	405%

	Zientzia Biomedikoak
	395
	5
	11,771
	308%
	0
	
	
	

	Ingeniaritza Aeroespaziala
	1170
	9
	11,507
	304%
	0
	
	
	

	Kriminologia
	1740
	17
	8,447
	268%
	60
	1
	8,100
	353%

	Itzulpengintza eta interpretaziokoa
	2062
	17
	7,945
	198%
	60
	1
	8,254
	142%

	Ingeniaritza Biomedikoa
	415
	7
	10,846
	177%
	0
	
	
	

	Nazioarteko Harremanak
	230
	2
	9,932
	168%
	0
	
	
	


* Zaragozako Unibertsitatea, Euskal Herriko Unibertsitatea; Iturria: SIIU
Titulazioen mapa berriaren diseinuan kontuan hartu beharreko beste faktore batzuk dira graduko edo gradu bikoitzeko eta gradu elebidunetakoirakaskuntza ofizialen baterako programazioak. Goranzko joera bat dago ikasleek horrelako titulazioak eskatzean, eta horrek berekin dakar gutxieneko nota handia izatea.
Azkenik, nazioarteko hezkuntzaren arloko joeren errepaso bat egiten da, nagusiki Europan eta herrialde anglosaxoietan, urrutiko hezkuntzari dagokionez eta titulazioetako laneratzeei dagokienez, eta NUPek eskainitako titulazioen AMIA analisi bat ere ageri da.
Azterketa honako ondorio hauekin amaitzen da:
Beharrezkoa da NUPek berrazter dezala titulazioen egungo eskaintza; horretan, izan ere, honako ekintza hauek iradokitzen dira graduko eta masterreko titulazioen mapa berri bat egituratzerakoan, epe ertainean:
• Graduko titulazioen eskaintza berri bat egituratzea, hiru urteko iraupenarekin izaera espezialistagoa dutenetan eta lau urteko iraupenarekin izaera diziplinartekoagoa dutenetan, honako esparru hauetan:
– BioIngeniaritza, bioTeknologia, bioMedikuntza (BITeM)
– Zientzia, Teknologia, Ingeniaritza eta Matematika (STEM)
– Historia, ondarearen kudeaketa, turismoa, kultur industriak (HPIC)
– Psikologia (PSIC)
– Nazioarteko Harremanak (RRII)
• Gradu bikoitzak dituzten titulazioen eskaintza bat egituratzea, mugikortasuneko eta enpresetako praktikak egiteko programekin, graduko tituluen eskaintza berri batetik abiatuta.
• Gaur egungo tituluak berrikusi eta aldatzea, ikasketetarako plan modularrago bat zehazteko; horrek aukera emanen du titulu bat baino gehiago aldi berean ikasteko, diziplinarteko eskaintza berri bat errazteko (irakaskuntza ofizialen eta titulu propioen nahasketa bat) edo nazioarteko ibilbide berriak eskaini ahal izateko, edo berariazko hizkuntza batean espezializatuak. Horri dagokionez, bereziki interesgarritzat jotzen da tituluak eta hizkuntzen irakaskuntzarako programak batera eskaintzea (English Learning Program, Deutsch- Lernprogramm, Programme d'Apprentissage du Français, eta abar).
• Egungo graduko ikasketa ofizialetan online erara emateko ikasgaien eskaintza bat sartzea, presentziala, egungo irakaskuntza-eskaintza hobetu eta malgutzeko, eta ikasgaien eskaintza bat egituratzea, zeinak, etorkizunean, NUPek parte hartzen dueneko nazioko eta nazioarteko mugikortasun programetan sartu ahalko baitira.
• Masterren eskaintza birpentsatzea, zabal daitezen gutxienez ere 90 ECTS izateko, bai lanbide-orientazioa duten masterretan, bai ikerketarako orientazioa dutenetan ere, eta oso bereziki azken urte hauetan eskaera oso txikia izan dutenetan. Masterren egungo eskaintza Campus Iberus delakoan sartzea, eta dauden beste batzuekiko balizko sinergiak bilatzea (campusen arteko masterrak).
Hasierako analisi horretatik abiatuta, 2016ko urrian lantalde bat eratu zen Nazioarteko Harremanen gradurako, Nazioartekotzerako errektoreorde Hugo Lópezek koordinatu zuena. Lantaldeak “koaderno” baten lanketan lan egin zuen, graduaren helburuak eta ezaugarriak zehazteko.
Tituluaren helburu orokor gisa, honako hau geratu zen definituta:
Tituluaren funtsezko helburua da nazioarteko eremuan eta, bereziki, lankidetzarenean, diziplinarteko profil akademikoa duten profesionalak prestatzea, honako hauekin lotutako arloei buruzko ezagutza orokor batekin:
• Nazioarteko merkataritza, nazioarteko merkataritza-kontratazioko gaiak, nazioarteko fiskalitatekoak eta Nazioarteko Zuzenbide pribatukoak barne direla.
• Estatuen eta nazioarteko nortasun juridikoa duten gainerako subjektuen (nazioarteko erakundeak, Nazioarteko Tratatuen Zuzenbidea) arteko nazioarteko harremanak; giza eskubideen babesa harreman horien esparruan, esparru berean erabilera komuneko ondasunen erabilerarako araubidea eta subjektu horien nazioarteko erantzukizuna.
• Lankidetzarako eta prestakuntza solidariorako mekanismoak eta programak, nazioarteko eremuan (lankidetza eta garapena) zein tokiko eremuan (hirugarren sektorea) aplikatzekoak.
Titulua ezartzearen justifikazioari dagokionez, honako hau xedatu zen:
Gradua lotuta dago erakundeen garapenean funtsezkoak diren bi parametrorekin: nazioartekotzea (enpresetan) eta hirugarren sektoreko lankidetza.
Lehenengo helburua da Nafarroako enpresen nazioartekotze prozesua indartuko duten profesionalak prestatzea. Alde batetik, detektatzen da zailtasuna dagoela enpresa batzuetan hizkuntzak dakizkiten profesionalak aurkitzeko, batez ere Iruñerrian ez dauden enpresen kasuan. Bestetik, egresatuak nazioartekotze prozesua zuzendu ahalko du graduan hainbat arlotan —zuzenbidea eta nazioarteko merkataritza, esate baterako— eskuratu dituen eskumenak aplikatuz.
Halaber, egresatuak prestakuntza izanen dute beren lanbide-jarduera GKE-etan eta lankidetzara eta elkartasunera orientatuta dauden erakunde publikoetan garatzeko. Gure ustez, sektore hau intentsiboa da enpleguan, eta enplegu-hobi oso agerikoak dauzka; esate baterako, Europako proiektuen kudeaketa edo lankidetza- eta elkartasun-proiektuak IKTen bitartez dinamizatzea. 
Tituluak eskualdearen ezaugarri sozioekonomikoekin daukan loturari dagokionez, honako hau aipatzen da:
Nafarroa lehiakor batekiko harremana, gure enpresen posizio orokorra hobetuz. (S· Dokumentuari eta Titulazioen Mapari edo aurreko analisiari dagokionez).
• Nafarroako mugako erkidego bat da, eta haren lurraldean atzerriko zenbait enpresa daude kokatuta.
• GKE ugarik Nafarroatik operatzen dute.
• Garrantzitsua da industriaren arloko esportazio-jarduerak izan duen hazkundea, une honetan bereziki nekazaritzako elikagaien sektorean.
• Nazioarteko kapitalak Nafarroako industrian daukan garrantzi handia.
• Espezializazio adimentsuaren sektoreak oso nazioartekoak izanen dira.
Hori guztia jakinarazten dizut, Nafarroako Parlamentuko Erregelamenduaren 194. artikulua betez.
Iruñean, 2017ko abuztuaren 25ean
Garapen Ekonomikorako kontseilaria: Manuel Ayerdi Olaizola

